
Annotatsiya: Mazkur maqolada ta’lim berishda metodlar va texnologiyalar xususida fikr 

yuritiladi. Ta`lim-tarbiya tizimini tubdan isloh qilish, uni zamon talablari darajasiga ko`tarish, kelajak 

uchun barkamol avlodni tarbiyalash ishlari Davlat siyosatining ustuvor yo`nalishiga aylandi. 

Kalit so‘zlar: didaktika, ta’lim, tarbiya, didaktik o‘yinlar 

 

KIRISH 

Jamiyat rivоjlanishining har bir bоsqichida ta’lim mazmuni muayyan maqsad va 

vazifalarga ega bo`ladi. Ta’lim mazmuni davr talabi, nazariy bilim va ishlab chiqarish 

taraqqiyoti darajasiga mоs ravishda o`zgarib turadi. Ta’lim mazmuni ijtimоiy hоdisa sifatida 

maydоnga kеladi va u o`zining bоshlang`ich davrida amaliy ahamiyat kasb etgan, ya’ni 

insоnlarning hayotiy ehtiyojlari uchun zarur hisоblangan bilimga bo`lgan talabini 

qоndirgan. Ijtimоiy taraqqiyot ta’limning madaniyatshunоslik funktsiyasini yuzaga kеltirdi. 

Ta’limning rivоjlanishiga bоshqa ijtimоiy оmillar ham ta’sir ko`rsatdi, natijada hukmrоn 

sinflar umummadaniy va takоmillashib bоruvchi bilimga o`z mоnоpоliyasini o`rnata 

bоshladilar, ahоlining asоsiy qatlamlari esa kundalik turmushda zarur bo`ladigan amaliy 

bilimlarnigina egalladilar. Ta’lim mazmunining asоsiy nazariyalari XVIII asr охiri va XIX 

asr bоshlarida paydо bo`ldi. Pеdagоgika fani ta’lim mazmunining matеrial va fоrmal 

nazariyasini bеlgilab bеradi. Ta’lim mazmunining matеrial nazariyasi ayrim manbaalarda 

didaktik matеrializm yoki qоmusiylik (ensiklоpеdizm) dеb yuritildi. Bu nazariyaning 

asоsiy maqsadi fanning turli sоhalaridan mumkin qadar ko`p miqdоrda bilim bеrishdir. 

Bunday qarashni Ya.A. Kоmеnskiy ham yoqlagan va o`zining darsligida o`quvchilarga zarur 

bo`lgan barcha bilimlarni jоylashtirishga ko`p yillik hayotini bag`ishladi. Fоrmal nazariya 

yoki didaktik fоrmalizm ta’lim mazmunini qоbiliyatlar va bilishga bo`lgan qiziqishni 

o`stirish vоsitasi sifatida tushuntiradi. Didaktik fоrmalizmning nazariy asоsini bir faоliyat 

sоhasida оlingan bilim va ko`nikmalarni ikkinchisiga ko`chirish hоlati tashkil etadi. 

Didaktik o‘yin vositasida talabalarning bilim o‘zlashtirish jarayoni qulaylashadi, turli 

xil predmetlar bilan munosabatda bo‘lishga o‘rganadi, shuningdek, talabalarda muomala 

madaniyati shakllanadi. O‘yin vositasida talabaning shaxsi shakllanadi, unda kelgusida 

o‘quv va mehnat faoliyatini tashkil etish va insonlar bilan munosabatga kirishishga oid 

ruhiy xususiyatlar shakllanadi. Psixologiyada talaba psixikasining rivojlanishida o‘yinning 

hal qiluvchi ahamiyatga ega deb qaraladi. Faqat o‘yindagina talabada shaxsning hamma 

tomonlari birlikda va o‘zaro ta‘sirda shakllanadi. O‘yindagina talaba psixikasida 

rivojlanishning yuqoriroq stadiyasiga o‘tish uchun muhim zamin yaratadi. Didaktik o‘yin 

o‘rganilayotgan voqea va hodisalarning immitatsion modeli yaratilishi sohasidagi faol 

faoliyatdir. O‘yinning boshqa faoliyat turidan muhim farqi shundaki, uning predmeti inson 

faoliyatidir. Didaktik o‘yinda faoliyatning asosiy turi hamkorlikdagi o‘quv faoliyatidir. 

Didaktik o‘yinlarning boshqa faoliyat turlaridan farqlanadigan muhim belgilari uning 

tarkibi qat‘iyligidir. Didaktik o‘yinlarning tarkibiy komponentlari quyidagilar: o‘yin 

mantiqi, o‘yinning harakati, o‘yin qoidasi. O‘yin mantiqi asosan uning sarlavhasida aks 

etadi. O‘yin harakati jarayonida o‘quvchilarning o‘z qobiliyatini namoyon qilishiga, o‘yin 

maqsadiga erishish uchun o‘z bilimi, ko‘nikma va malakalarini qo‘llashga imkoniyat 

yaratadi. O‘yin qoidasi o‘yin jarayonini to‘g‘ri tashkil etishga yordam beradi. U talabalar 

xulqini, ularning o‘zaro munosabatlarini tartibga soladi. Didaktik o‘yinlarda ma‘lum bir 

natijaga erishiladi, uning finali uning tugaganligini bildiradi. O‘yinda ma’lum bir didaktik 

maqsad qo‘yiladi va bu maqsadga erishilishi talabalarda ma’naviy va aqliy qoniqish hissini 

shakllantiradi. Didaktik o‘yinlar hamma vaqt o‘qituvchi uchun o‘quvchilarning bilim 

o‘zlashtirishi yoki o‘zlashtirilgan bilimlarni amaliyotga qo‘llash ko‘rsatkichi hisoblanadi. 

Chex pedagogi Ya.A.Komenskiy o‘yinni bola faoliyatining asosiy shakli ekanligini ta’kidlab, 

aynan o‘yin talabaning tabiati va qiziqishlariga mos kelishini aytgan edi. Olim o‘yin 

bolaning aqliy qobiliyatlarini har tomonlama o‘stirishi, uning atrof-muhit haqidagi 

tasavvurlarini kengaytirishi, nutqini o‘stirishini ta’kidlaydi. Shuningdek, tengdoshlari bilan 

birgalikda o‘yin uni tengdoshlariga yaqinlashtiradi. Didaktik o‘yinlarni uch turga ajratish 

mumkin: og‘zaki, so‘zlar yordamida o‘ynaladigan o‘yinlar, o‘yin mashg‘ulotlari, mashq 

o‘yinlar. Didaktik o‘yinlar uchun o‘yin g‘oyasi va o‘yin vazifalari muhim ahamiyatga ega. 

Didaktik o‘yinning eng muhim elementi uning qoidasi hisoblanadi. Qoidani bajarish 

jarayonida o‘yin mazmuni amalga oshadi. Qoidaning mavjudligi o‘yin ta‘sirini amalga 

oshirish va o‘yin vazifasini qo‘llashga yordam beradi. Qoidani bajarish jarayonida o‘yin 

mazmunini amalga oshirish dunyoqarashi shakllanib boradi. Didaktik o‘yinda talaba 

qoidalarga rioya qilishga o‘rganadi Chunki qoidalarga rioya qilish o‘yin muvaffaqiyatini 

ta‘minlaydi. O‘yinda qatnashish jarayonida ijodiy xulqiy sifatlar, tashkilotchilik qobiliyati 

shakllanadi. Didaktik o‘yinda talaba yaxshi xulqiy sifatlarga ega bo‘ladi. Didaktik o‘yinlar 

bir necha bosqichlarga bo‘linadi. Har bir bosqichda talabaning ma‘lum bir imkoniyatlari 

namoyon bo‘ladi. 

Syujetli-rolli: 

Fanning turli sohalarida qo’lga kiritilgan yutuqlarni yoritish, fanlararo bog’lanishlarni 

amalga oshirish, tabiatdagi va kundalik hayotdagi muammolarni hal etish imkoniyati 

bo’lganda kundalik hayotdagi ijtimoiy munosabatlarni, tabiat ob’yektlari va tabiiy hodisalar 

o’rtasidagi aloqalar va bog’lanishlarni adabiy-badiiy tarzda yoritish muayyan rollarni 

bajarish orqali bilim, ko’nikmalarni egallash 

Ijodiy o’yin: 

Avval o’zlashtirilgan bilim va ko’nikmalarni rivojlantirish imkoniyati bo’lganda, 

muammoli vaziyatlarni avval o’zlashtirilgan bilim va ko’nikmalarni ijodiy qo’llash orqali hal 

etish, ijodiy izlanish orqali yangi mavzuni o’zlashtirish 

Xulosa 

Shuni aytish joizki hozirgi zamon talablariga mos holda dars o`tish yangi ped 

texnologiyalarni joriy etish lozim. Biz bilamizki XXI asr texnika asri hisoblanib shunday 

ekan bizga texnik asbob-uskunalardan programalardan keng unimli foydalanib turli xil 

slaydlar orqali turli xil didaktik o`yinli texnologiyalarni tashkil etib dars jarayonini samarali 

o`tishiga harkat qilish kerak, albatta. Talaba o`quvchilarni bilim saviyasini oshirish uchun 

didaktik o`yinli texnologiyalar yordamida dars jarayonda qo`llash uning samarasiga erishish 

hamda mavzuni o`zlashtirib olganligi haqida bilib olishimiz mumkin. Shu o`yinlar orqali 

talabani qanday bilimlarga ega ekanligi haqida ularning fazoviy tasavvurlarini oshiribgina 

qolmay endiki uni shu fanga qiziqishlarini rivojlantirishga ega bo`lamiz. 

